
Datum, 30.12.2016 godine

Na osnovu člana 25. stav 1. tačka 2. Statuta općine Zavidovići (“Službeni glasnik Općine Zavidovići” broj 5/2008 i 5a/2008 ),  Općinsko vijeće Zavidovići na 3. sjednici, održanoj 30.12.2016. godine donijelo je 

ODLUKU

O USVAJANJU DOKUMENTA 

„RODNO ODGOVORNA BUDŽETSKA ANALIZA I AKCIONI PLAN ZA RODNO ODGOVORNO BUDŽETIRANJE OPĆINE ZAVIDOVIĆI 2017-2018. GODINE“

Član 1.


Usvaja se dokument „Rodno odgovorna budžetska analiza i Akcioni plan za rodno odgovorno budžetiranje Općine Zavidovići 2017-2018. godine“.

Član 2.

Dokument „Rodno odgovorna budžetska analiza i Akcioni plan za rodno odgovorno budžetiranje Općine Zavidovići 2017-2018. godine“ čini sastavni dio ove Odluke.

Član 3.


Ova Odluka stupa na snagu prvog narednog dana od dana objavljivanja u “Službenom glasniku općine Zavidovići.

                    Redžo Seferović


O B R A Z L O Ž E NJ E

PRAVNI OSNOV

U članu 25. stav 1. tačka 2. Statuta Općine Zavidovići („Službeni glasnik općine Zavidovići“ broj 5/2008 , 5a/2008) određeno je da : „Općinsko vijeće u okviru svoje nadležnosti: donosi odluke i druge opće akte kojima uređuje pitanja iz samoupravnog djelokruga Općine“
RAZLOZI DONOŠENJA ODLUKE

Rodna ravnopravnost predstavlja fundamentalno pravo za sve i od suštinskog je značaja za svaku demokratsku sredinu. Lokalna vlast, budući da predstavlja nivo vlasti s kojima su građani u najneposrednijem kontaktu, najpogodnije su tlo za borbu protiv širenja neravnopravnosti, kao i za promoviranje istinski ravnopravnog društva. One su u poziciji da kroz nadležnosti i saradnju sa najrazličitijim lokalnim akterima poduzimaju konkretne korake ka postizanju ravnopravnosti između žena i muškaraca.

Pored toga što je fundamentalno ljudsko pravo i temelj demokratskog društva, rodna ravnopravnost ima ključnu ulogu u podsticanju rasta, stvaranju radnih mjesta, stvaranju kapitala i smanjenju siromaštva. Da bi se rodna perspektiva integrirala u politiku, primjenjuje se rodni mainstreaming (eng. gender mainstreaming). Vijeće Evrope je rodni mainstreaming definiralo kao “(re)organizaciju, unapređenje, razvoj i ocjenu političkih procesa tako da se rodna perspektiva uvrsti u sve politike na svim nivoima i u svim fazama, i od strane onih subjekata koji su redovno uključeni u donošenje odluka” (Vijeće Evrope, 2009, str. 3). U društvima u kojima postoje značajne rodne razlike opstaje nesrazmjer između pristupa i kontrole ljudskih, ekonomskih i društvenih resursa od strane muškaraca i žena, a rodno zasnovana nejednakost ograničava ekonomski rast i umanjuje učinkovitost napora na smanjenju siromaštva.  

Uvođenje rodne perspektive u javne politike podrazumijeva dodjelu potrebnih finansijskih sredstava, što, u suštini, predstavlja koncept rodno odgovornog budžetiranja (ROB). UN Women definira ROB kao “planiranje, programiranje i budžetiranje koje provodi vlada kako bi se doprinijelo unapređenju rodne ravnopravnosti i ostvarivanju prava žena”, što zahtijeva da se utvrde i reflektiraju potrebne intervencije kojima će se rješavati pitanje rodnog nesrazmjera u politikama, planovima i budžetima na svim nivoima vlasti i uprave. Evidentno je da je korištenje ROB-a instrument za unapređenje rodne ravnopravnosti i garancija da će se potrebe žena uvrstiti u politike i s njima povezane budžete. 

Uvođenje principa rodne ravnopravnosti u javne politike, te priprema i primjena rodno odgovornih budžeta, su neophodni dio sveobuhvatne strategije za unapređenje javnih usluga sa stanovišta rodne ravnopravnosti. 

Proces uvođenja rodne ravnopravnosti u rad gradske i općinske administracije je jedan od bitnih procesa reforme javne uprave, pogotovo imajući u vidu nadležnosti djelovanja kao jedinice lokalne samouprave. Lokalna vlast je prva karika vlasti koja je u svakodnevnom kontaktu sa građanstvom. Stoga, usluge koje ona pruža moraju biti prilagođene potrebama i žena i muškaraca, što zahtijeva sistemsko rješenje bazirano na temeljima ravnopravnosti. 

Stoga, cilj Akcionog plana ROB-a Općine Zavidovići je značajno unapređenje javne politike na nivou lokalne zajednice u kontekstu ravnopravnosti spolova, i to u oblasti sektora samozapošljavanja i socijalne zaštite. Uvođenje rodno osviještenih politika i implementacijom konkretnih aktivnosti u tretiranim oblastima ima za cilj da promoviše jednakosti između žena i muškaraca. Bitno je naglasiti da jednakost ne promoviše identičnost muškaraca i žena, već uvažava njihovo pravo na različitost. Zbog toga rodno osviještene politike nisu cilj same po sebi, nego sredstvo za postizanje jednakosti u svim segmentima života i rada.
POTREBNA SREDSTVA

Obzirom da navedena Odluka podrazumijeva usvajanje dokumenta koji uvodi određene prinicipe u finansijsko planiranje, za njenu realizaciju nisu neophodna budžetska sredstva.

OPĆINSKI NAČELNIK

     


               



mr.sci. Hašim Mujanović

LINK: Nacrt Rodno odgovorne budžetske analize i Akcioni plan za rodno odgovorno budžetiranje Općine Zavidovići 2017-2018. godine
(POJAŠNJENJE: Za otvaranje dokumenta stisnuti istovremeno  tipku „ctrl“ i lijevi klik mišem na link – naslov dokumenta)

